
 

 

VENDIM 
Nr. 708, datë 12.10.2016 

 

PËR KRIJIMIN, SHTRIRJEN TERRITORIALE DHE KLASIFIKIMIN E ZONËS SË 
PËRHERSHME DOGANORE TIRANË (VORË–MUÇAJ) 

 

Në mbështetje të nenit 100 të Kushtetutës dhe të pikës 3, të nenit 5, të ligjit nr. 8449, datë 27.1.1999, 
“Kodi Doganor i Republikës së Shqipërisë”, të ndryshuar, me propozimin e ministrit të Financave, 
Këshilli i Ministrave, 

 

VENDOSI: 
 

1. Krijimin e zonës së përhershme doganore Tiranë (Vorë–Muçaj), në brendësi të territorit doganor 
të Republikës së Shqipërisë.  

2. Shtrirja e zonës doganore është një sipërfaqe prej 71 654 (shtatëdhjetë e një mijë e gjashtëqind e 
pesëdhjetë e katër) m2, sipas planvendosjes bashkëlidhur këtij vendimi.  

3. Për zbatimin e këtij vendimi, sipas pikave 1 dhe 2, autorizohet Drejtoria e Përgjithshme e 
Doganave që, në përputhje me legjislacionin në fuqi, të rinegociojë dhe të nënshkruajë kontratën e 
qirasë lidhur me shoqërinë “Continental Group” sh.a. Objekti i veprimtarisë, përbërja dhe funksionimi i 
grupit negociator të kësaj kontrate përcaktohen me urdhër të ministrit të Financave. 

4. Ngarkohen Ministria e Financave dhe Drejtoria e Përgjithshme e Doganave për zbatimin e këtij 
vendimi.  

Ky vendim hyn në fuqi pas botimit në Fletoren Zyrtare.  
 

ZËVENDËSKRYEMINISTRI 
Niko Peleshi 



 

 

 



 

 



 

 



 

 



 

 



 

 



 

 

 
 
 
 


